
Imeruersaatit puuinut akitsuutip peernissaa pillugu 
Naalakkersuisut UKA 2024-mut inatsisissamik 
saqqummkiussaqaqqullugit peqquneqarnissaat pillugu 
Inatsisartut aalajangiiffigisassaattut siunnersuut. 
 
(Inatsisartunut ilaasortaq Aqqalu C. Jerermiassen, Atassut) 
 
 
 
Inuuneq oqinneruleqqullugu ilaqutariinnut meerartalinnut, 
utoqqartatsinnut, siusinaarlutik pisartagalinnut. 
 
Inuuneq oqinneruleqqullugu isertitakitsunut akunnattumillu 
isertitalinnut. 
 
Inuuneq - qallikkut ilorlikkullu – oqinneruleqqullugu. 
 
Taakkuupput Inuit Ataqatgiinni naleraralugit anguniakkatullu 
siunnerfigalugit politikkikkut sulillutalu suleqataasusugt.  
 
Aningaasaqassutsikkut innuttaasut naligiinnginnerujussuarmik 
atugassaqartinneqarnerat akuersaanngilarput. Tamatumuunakkut 

qunnersuaq millisarniarlugu Inuit Ataqatigiinnut 
suleqataaffigissallugu pingaartitaraarput.  
 
Aningaasaqarneq uuttuutigissagutsigu ukiorparpassuarni 
naligiinnginnerujussuarmik innuttaasut inissisimapput. 
Inuiaqatigiittut suli siunissamut ilisarnaatigijuassanerparput? 



 

 
  
Qujanartumik partit Inatsisartuni ilaasorttaatitaqartut tamatta 
isumaqatigiissutigerpasipparput apeqqut taanna 
naaggaarniarlutigu.  
 
Isumaqatigiinngissutigerpasipparpulli aqqut suna atorlugu 
anguniakkamut apuutissalluta.  
 

***** 
 
Inatsisartunut ilaasortap Aqqalu Jeremiassenip siunnersuutigivaa 
imeruersaatip puuinut akiitsuutip atorunnaarsinnissaa, innuttaasut 
kaasarfii imaqarnerleqqullugit.  
 
Paasisinnaavarput innuttaasut aningaasanik tigoriaannarnik 
amerlanernerusunik ulluinnarni isumalluuteqalernissaannik Aqqalu 
C Jeremiassen sulissuteqarmat. Tamannalu tunngaviatigut 
pitsaasuusoraarput. 
 
Taamaattorli – ilisimaneqartutut – Inuit Ataqatigiinni 
isumaqartuarsinnarpugut aqqut naapertuilluarnerpaaq tassaasoq 
akileraartarnikkut aaqqissuusseqqinnikkut. 
 
Taamaattumik nuannaarutigingaarparput akileraartarnermik 
akitsuutinillu aaqqissuusseqqinnissamut isumaqatigiissut upernaaq 
manna Inuit Ataqatigiit aamma Siumut akornanani atsiorneqarmat. 
 
Neriuissimagaluaqaagut Inatsiartuni partit tamarmik 
akilerartarnikkut aaqqissuusseqqinnissamut suleqataarusunnertik 
isumaqatigiissummik atsioqataanermikkut nalunaassagaat. 

 
Isumaqatigiissummi anguniakkat Inuit Ataqatigiinnit 
piviusunngortitseqataaffigissallugit piareersimavugut, suliassanullu 
nukinginnartutut nalilikkatsinnut suleqataassaagut. 
 



 

Isumaqatigiissummi atsioqatigiissutigineqartumi  qujanartumik 
ilanngunneqarpoq akiitsuusersoriaatsit tamakkiinerusumik 
nalilersuiffigineqarnissaat.  
 
Qujavugullu Naalakkersuisut Aqqalu Jeremiassenip 
siunnersuutaanut allannguutissatut siunnersuummik imaattumik 
saqqummiussimmmata: 
 
“Akileraartarnermik akitsuusiisarnermillu 

aaqqissuusseqqinneq “Nunarput Najoruminarnerulersitsigu” 
pillugu isumaqatigiissummi aaqqissuusseqqinnerit illernit 
sisamaata ilaattut puunut imeruarsaatinik imalinnut akitsuut 
atorunnaarsinneqassanersoq nalilersoqqullugu 
Naalakkersuisut peqquneqarnissaannik Inatsisartut 
aalajangiiffigisassaattut siunnersuut”. 
 
Inuit Ataqatigiit allannguutissatut siunnersuut akuersaarparput. 
 
Naggasiinnginnermi Aqqalu C. Jeremiassen saqqummiinerminut 
atatillugu assersuutigisaa oqaaseqarfigilaarusupparput: naak ukioq 
manna januaarip aallaqqaataanit imeruersaatinut akitsuut 60 
oorimik akikinnerulersinneqaraluarmat imeruersaatip akia 
pisinniarfinni akikinnerulersinneqarsimanngitsoq. 
 
Ajuusaarnaqaq. Akisussaaffilli qinikkaniinnani pisinnarfiutillit 
ataasiakkaat kiffaanngissuseqarlutik niuersinnaatitaaneraniippoq.  
 
Inuit Ataqatgiinni niuertut ataasiakkaat taamaaliorsinnaanerat 
akuliuffiginianngilarput.  
Taamaattoq niuvertarfinni iluanaarutit qummut killilersornissaannut 
inuiaqatigiittut sulissuteqarnissaq periarfissaavoq. Inuit 

Ataqatigiinni piareersimavugut iluanaarutit pillugit inatsisissamut 
siunnersuuteqarnissatsinnut.  Atassut peqataarusussava? 
 
Taamatut naatsumik oqaaseqarluta Aqqalu C Jeremiassenip 
siunnersuutaa aamma Naalakkersuisut allannguutissatut 



 

siunnersuutaat Aningaasaqarnermut akileraartarnermulllu 
ataatsimiititalimut innersuupparput. 
 
Qujanaq. 
 
 
 
 
 

 
 
  
 
 
 


